საქართველოს ეკონომიკის მინისტრს  
ქალბატონ ნათია თურნავას
 
 
ქალბატონო ნათია,
 
როგორც მოგეხსენებათ, „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის 2020 წლის 5 ივნისის N 1-1/208/N01-55/ ნ/N127 ერთობლივი ბრძანებით დამტკიცებული „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესების“ (შემდგომ - წესები) შესაბამისად, საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლის მიზნით, საბაჟო გამშვებ პუნქტზე შემოსვლის შემდეგ, თუ თერმული სკრინინგის შედეგად არ დაფიქსირდა ტემპერატურა, მძღოლი ექვემდებარება ახალ კორონავირუსზე (SARS-CoV-2) სწრაფ მარტივ ტესტირებას ანტიგენზე და ანტისხეულზე შესაბამისი სამედიცინო პერსონალის მიერ სპეციალურ სამედიცინო პუნქტში. აგრეთვე, გარდა ამისა, აღნიშნული წესების თანახმად, საქართველოში შემოსვლის შემდგომაც ქართველი და უცხოელი მძღოლები შესაძლოა დამატებით დაექვემდებარონ შესაბამის ტესტირებას ყოველ 72 საათში ერთხელ.
ჯანდაცვის სამინისტროს ბიუჯეტი გათვლილია პოლიმერაზულ ჯაჭვური რეაქციის მეთოდით (PCR) მეთოდით მაღალი რისკის ჯგუფების ტესტირებაზე. ავტოსატრანსპორტო საშუალებების მძღოლებისთვის ანტიგენზე და ანტისხეულზე სწრაფი ტესტების ასეთი ფართო და სისტემატური გამოყენებისთვის საჭიროა დამატებითი რესურსის მობილიზება კონკრეტული ეკონომიკური საქმიანობით დაინტერესებული მხარის მიერ. მოგვართავთ თხოვნით, როგორც ტრანსპორტის დარგში პოლიტიკის განმახორციელებელ ორგანოს, უზრუნველყოთ სწრაფი ტესტების შესყიდვისთვის ფინანსური რესურსის მობილიზება. 
ერთი თვის პროგნოზული ხარჯი ანტიგენისა და ანტისხეულის ტესტებისთვის 35000 ათას შეადგენს, რაც ჯამურად აქამდე შესყიდული ტესტების ღირებულების გათვალისწინებით (ანტიგენტის ტესტი 12 აშშ დოლარი და ანტისხეულის ტესტი 5.2 აშშ დოლარი) 602000 დოლარია. 
საქართველოს საგადასახადო კოდექსის 168-ე მუხლის პირველი პუნქტის ,,ლ“ ქვეპუნქტის შესაბამისად, ზემოაღნიშნული საქონელი განთავისუფლებულია დამატებითი ღირებულების გადასახადისგან
იქიდან გამომდინარე, რომ ახალ კორონავირუსზე (SARS-CoV-2) სწრაფ მარტივი ტესტების (შემდგომში - სწრაფი ტესტი)  რაოდენობა  იწურება, საჭიროა მათი შესყიდვის პროცედურების უმოკლეს ვადაში განხორციელება.  

ამჟამად ჯანდაცვის სამინისტროს მარაგში არსებული ტესტები საკმარისი იქნება ტესტირების პროგრამის განხორციელებისთვის აგვისტოს ბოლომდე. ვინაიდან სწრაფი ტესტების მნიშვნელოვანი რაოდენობის გამოყენება ხდება საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლის მიზნებისათვის, გადაუდებელ საჭიროებას წარმოადგენს ანტიგენ/ანტისხეულზე დაფუძნებული სწრაფი მარაგების შევსება. შესაბამისად, წარმოგიდგენთ ინფორმაციას საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ შესყიდულ სწრაფ ტესტებთან დაკავშირებით, რომელთაც მიეცა დადებითი შეფასება/რეკომენდაცია ლაბორატორიული ექსპერტების ჯგუფის მიერ.

COVID-19-ზე გადაუდებელი რეაგირების პროექტის განხორციელებისთვის მსოფლიო ბანკის მიერ გამოყოფილი სესხის (#9113-GE) ფარგლებში სამინისტროს მიერ  2020 წლის მაისსა და ივნისში შესყიდულ იქნა “Green Lab Ltd”/“Biogene Ltd”-ის მიერ მოწოდებული ჩინური კომპანია Zhajiang Orient Gene Biotech-ის მიერ წარმოებული ანტისხეულის განმსაზღვრელი ტესტები (ჯამში 97 000 ცალი). ერთეულის ღირებულება შეადგენს 5.20 აშშ დოლარს. გაეროსა და ჯანმრთელობის მსოფლიო ორგანიზაციის მიერ განხორციელებული ფასების კვლევის შედეგად, კორონავირუსის სადიაგნოსტიკო ტესტის სავარაუდო ღირებულებად განისაზღვრა 15 დოლარი.

ზემოაღნიშნული ტესტის შესყიდვის საკითხის განხილვისას ექსპერტებმა გაითვალისწინეს რა ტესტის საქართველოში რეგისტრაციის სტატუსი, ის რომ ტესტის ხარვეზის შესახებ აქამდე არც ერთ ავტორიტეტულ საერთაშორისო ორგანიზაციას განაცხადი არ გაუკეთებია და საქართველოში ტესტის გამოყენების ადრეული შედეგების საფუძველზე შეუსაბამობა PCR-ით დადასტურებულ პასუხებს და ანტისხეულების განსაზღვრით მიღებულ შედეგებს შორის არ გამოვლენილა (ინფექციური პათოლოგიის, შიდსისა და კლინიკური იმუნოლოგიის სამეცნიერო-პრაქტიკული ცენტრის ბაზაზე ტესტების გამოყენების მონაცემები) მხარი დაუჭირეს მითითებული ტესტის შესყიდვის პროცედურის ინიცირებას. 

რაც შეეხება ანტიგენის განმსაზღვრელ ტესტებს, მოგახსენებთ, რომ აღნიშნული ტესტების მწარმოებელი კომპანიები მსოფლიოში ძალიან მცირეა. ერთ-ერთი მოწინავე ქვეყანა აღნიშნული ტიპის ტესტების წარმოებაში გახლავთ კორეა. შესაბამისად, კორეაში საქართველოს საელჩოს რეკომენდაციით და მათი აქტიური მხარდაჭერით მიმდინარე წლის აპრილის თვეში სამინისტროსა და ბიზნეს სექტორის მიერ შესყიდულ იქნა კორეული კომპანია „SD Biosensor. Inc.”ის მიერ წარმოებული 50 000 ცალი (STANDARD™ Q COVID-19 Ag Test) ანტიგენის ტესტი, რომლის ერთეულის ღირებულება შეადგენს 12 დოლარს. იმის გათვალისწინებით, რომ მძღოლების ტესტირების პროცესში აქტიურად იქნა გამოყენებული კორეული წარმოების ტესტები, მიზანშეწონილად ჩაითვალა მსოფლიო ბანკის პროექტის ფარგლებში დამატებით 50 000 ცალი ტესტის შესყიდვა, რომელიც სამინისტროს მიმდინარე წლის 3 ივლისს მიეწოდა. 

[bookmark: _GoBack]დანართის სახით წარმოგიდგენთ საქართველოში რეგისტრირებული სწრაფი ტესტების მწარმოებელი კომპანიების შესაბამის ინფორმაციას, ტესტების სპეციფიკაციებს, ასევე, ჯანმრთელობის მსოფლიო ორგანიზაციის კონსორციუმის მიერ აღიარებულ ტესტების მწარმოებელი კომპანიების ჩამონათვალს.



რამდენადაც, აღნიშნულის განსახორციელებლად ჩვენს სამინისტროს არ გააჩნია შესაბამისი რესურსი და ვინაიდან სწრაფი ტესტების მნიშვნელოვანი რაოდენობის გამოყენება ხდება საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლის მიზნებისათვის, მოგმართავთ თხოვნით, როგორც ტრანსპორტის დარგში პოლიტიკის განმახორციელებელ ორგანოს, დაგვეხმაროთ შესაბამისი სწრაფი ტესტების შესყიდვაში. კერძოდ, წარმოგიდგენთ შესასყიდი საქონლის სრულ და დეტალურ აღწერილობას დანართების სახით. 
(მიუთითეთ მოსაწოდებელი სწრაფი ტესტების დასახელება, ტექნიკური მახასიათებლები, რაოდენობა ერთეულის ფასი, ჯამური ღირებულება და მოწოდების პირობები. წინასწარი (საავანსო) ანგარიშსწორების მოთხოვნის შემთხვევაში, მიუთითეთ ხელშეკრულების ჯამური ღირებულების შესაბამისი პროცენტული ოდენობა).
საქართველოს საგადასახადო კოდექსის 168-ე მუხლის პირველი პუნქტის ,,ლ“ ქვეპუნქტის შესაბამისად, ზემოაღნიშნული საქონელი განთავისუფლებულია დამატებითი ღირებულების გადასახადისგან (მიუთითეთ იმ შემთხვევაში თუ გათავისუფლებულია)

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ სწრაფი ტესტების შესყიდვის მიზნით განხორციელდა ბაზრის კველევა (იხ. დანართ(ებ)ის სახით) და მოძიებულ იქნა შესაბამისი მიმწოდებელი (მიმწოდებლის დასახელება, საიდენტიფიკაციო კოდი). იქიდან გამომდინარე, რომ ხელშეკრულების საერთო ღირებულება აღემატება 200 000 ლარს, გამარტივებული შესყიდვის კრიტერიუმების განსაზღვრისა და გამარტივებული შესყიდვის ჩატარების წესის დამტკიცების თაობაზე სახელმწიფო შესყიდვების სააგენტოს თავმჯდომარის 2015 წლის 17 აგვისტოს N13 ბრძანების მე-11 მუხლის პირველი და 11 პუნქტის შესაბამისად, მიმწოდებლის მიერ წარმოდგენილ იქნება ხელშეკრულების შესრულების უზრუნველყოფის გარანტია ხელშეკრულების ღირებულების (მიუთითეთ 2%-დან 5%-ის ჩათვლით) %-ს ოდენობით. 

შესყიდვის განხორციელების შემთხვევაში წარმოგიდგენთ, ხელშეკრულების შესრულების კონტროლის და სწრაფი ტესტების მიღება-ჩაბარების მიზნით ინსპექტირების აქტზე ხელმომწერ პირს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (მიუთითეთ შესაბამისი პასუხისმგებელი პირ(ებ)ი), რომელიც  ინსპექტირების აქტით დაადასტურებს ჩვენს მიერ მოთხოვნილ საქონლის და შესყიდული პროდუქციის იდენტურობას და ხარისხობრივ შესაბამისობას.

ზემოაღნიშნულიდან გამომდინარე, კიდევ ერთხელ მოგმართავთ თხოვნით, ქვეყანაში არსებული გარემოებების გათვალისწინებით  და თქვენი თანხმობის შემთხვევაში, სწრაფი ტესტების შესყიდვის მიზნით, უმოკლეს ვადაში უზრუნველყოთ შესაბამისი პროცედურების განხორციელება სახელმწიფო შესყიდვების შესახებ საქართველოს კანონის შესაბამისად. საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო გამოხატავს მზაობას მონაწილეობა მიიღოს შესასყიდი ტესტის შერჩევის და შესყიდული პროდუქციის იდენტურობის შესაბამისობის დადგენაში. 
 


პატივისცემით,
 

მინისტრი                                                                                                                  ეკატერინე ტიკარაძე
